
SUĠĠERIMENTI

Il-Kumitat għall-Kultura u l-Edukazzjoni jistieden lill-Kumitat għall-Kontroll tal-Baġit, bħala 
l-kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Ifakkar li fl-2020 il-baġit totali disponibbli għall-programmi u l-azzjonijiet tal-Unjoni 
fl-ambitu tal-portafoll tad-Direttorat Ġenerali għall-Edukazzjoni, iż-Żgħażagħ, l-Isport u 
l-Kultura (DĠ EAC) ammonta għal EUR 6 043 miljun f'approprjazzjonijiet ta' impenn 
(madwar 7 % aktar mill-2019); jinnota li, minkejja l-kanċellazzjoni jew il-posponiment 
inevitabbli ta' xi attivitajiet minħabba l-pandemija tal-COVID-19 u bis-saħħa tal-miżuri 
meħuda fl-ambitu tal-klawżola "force majeure", id-DĠ EAC laħaq il-biċċa l-kbira tal-
miri fl-2020 u wettaq l-impenji kollha u prattikament il-pagamenti kollha, kif għamel 
id-Direttorat Ġenerali għan-Networks tal-Komunikazzjonijiet, il-Kontenut u t-
Teknoloġija (DĠ CONNECT) għall-infiq rilevanti;

2. Jirrikonoxxi l-flessibbiltà u l-isforzi tad-DĠ EAC biex jipprevjeni s-
sottoimplimentazzjoni tal-programmi minħabba l-pandemija tal-COVID-19; jilqa' l-
miżuri meħuda biex jittaffew l-effetti tal-kriżi fuq l-applikanti u l-benefiċjarji, bħall-
estensjoni tal-iskadenzi tal-applikazzjonijiet, l-estensjoni tat-tul ta' żmien tal-proġetti li 
għaddejjin, il-kopertura ta' spejjeż addizzjonali sal-ammonti massimi mogħtija lill-
proġetti fl-oqfsa legali applikabbli, u l-applikazzjoni ta' aktar flessibbiltà għal dak li 
jikkonċerna l-attivitajiet imħallta; iħeġġeġ lill-Kummissjoni tivvaluta l-fattibbiltà tat-
tnedija mill-ġdid, sa fejn possibbli, ta' proġetti li kellhom jiġu ffinanzjati iżda li ġew 
ikkanċellati biss minħabba l-pandemija;

3. Jissottolinja r-rwol kruċjali tal-programm Ewropa Kreattiva fil-finanzjament tas-setturi 
u l-industriji kulturali u kreattivi (CCSI) fl-Ewropa, speċjalment fi żminijiet ta' kriżi; 
jiddispjaċih, madankollu, li minħabba n-nuqqas ta' baġit għall-perjodu 2014-2020, 
diversi proġetti ta' kwalità għolja ma setgħux jiġu ffinanzjati fi żmien meta is-CCSI 
kellhom bżonn appoġġ;

4. Jinnota li r-riskju globali ta' pagament tad-DĠ EAC (stmat EUR 26,83 miljun minn 
nefqa rilevanti ta' EUR 2 287 miljun) u r-rata globali ta' żball (stmata bejn 0,5 % u 1 %) 
baqgħu relattivament baxxi fl-2020; 

5. Jinnota li, minħabba l-pandemija tal-COVID-19, kienu possibbli inqas żjarat fuq il-post 
fl-2020, li wasslu lid-DĠ EAC biex jadatta l-approċċ tiegħu fir-rigward tas-superviżjoni 
u l-awditjar u biex jipprovdi gwida speċifika dwar il-COVID-19 għar-rappurtar mill-
Aġenziji Nazzjonali u l-Korpi tal-Awditjar Indipendenti; jirrikonoxxi l-ħtieġa ta' tali 
miżuri; madankollu, jenfasizza li ż-żjarat fuq il-post huma mezz ta' awditjar u 
superviżjoni u ma jistgħux jiġu kompletament sostitwiti; jistieden, għalhekk, lid-DĠ 
EAC iżid in-numru ta' tali żjarat, filwaqt li jqis il-kundizzjonijiet u l-limitazzjonijiet tal-
ivvjaġġar;

6. Jistieden lill-Aġenzija Eżekuttiva Ewropea għall-Edukazzjoni u għall-Kultura (EACEA) 
tkompli bl-isforzi tagħha biex tgħin lill-applikanti u lill-benefiċjarji tal-programmi fil-
kuntest tal-pandemija tal-COVID-19;

7. Jilqa' l-aġġornament tal-2020 tal-Istrateġija Kontra l-Frodi tad-DĠ EAC intiż sabiex 
jissaħħu l-identifikazzjoni u t-trattament ta' benefiċjarji b'riskju għoli u ta' kwistjonijiet 
bħall-finanzjament doppju u l-kunflitti ta' interess, u jfaħħar il-miżuri meħuda għall-
prevenzjoni tar-riskju ta' frodi relatat mal-COVID-19, inkluż fit-tfassil tal-ġenerazzjoni 
li jmiss ta' programmi; jenfasizza li l-Parlament se jimmonitorja mill-qrib l-
implimentazzjoni tal-Istrateġija u jistieden lid-DĠ EAC jinforma lill-Parlament bil-
progress tiegħu b'mod regolari;

8. Iħeġġeġ lid-DĠ EAC, lid-DĠ CONNECT u lill-EACEA biex jieħdu mingħajr dewmien 
il-miżuri xierqa kollha biex itejbu l-protezzjoni tad-data personali kull fejn ikun 
meħtieġ, biex jimminimizzaw ir-riskji marbuta mat-trasferimenti ta' data lejn pajjiżi 
terzi, sabiex jippermettu l-kontinwazzjoni tal-operazzjonijiet internazzjonali fl-2021 
f'konformità sħiħa mal-liġi tal-UE dwar il-protezzjoni tad-data, u biex isaħħu s-
sensibilizzazzjoni tal-persunal u l-għarfien tar-regoli dwar il-protezzjoni tad-data, inkluż 
permezz ta' taħriġ immirat. jenfasizza li l-protezzjoni tad-data personali taċ-ċittadini tal-
Istati Membri trid tibqa' prijorità għolja fl-attivitajiet rilevanti kollha u trid tiġi rispettata 
bis-sħiħ;

9. Jissottolinja li l-politiki kulturali, edukattivi u tal-midja u l-istrumenti ta' finanzjament 
relatati fil-livell tal-Unjoni jibqgħu responsabbiltà kondiviża bejn id-DĠ EAC, id-DĠ 
CONNECT u l-EACEA; iħeġġeġ lid-Direttorati Ġenerali u lill-Aġenziji kollha jżommu 
l-livell ta' koordinazzjoni u kooperazzjoni bla xkiel tagħhom u jtejbuh kull fejn ikun 
possibbli, b'mod partikolari bl-użu kostruttiv u sinifikanti ta' strumenti diġitali meta dan 
jista' jkun ta' għajnuna għall-benefiċjarji u l-proġetti, bil-għan li jkun hemm aktar 
trasparenza, inqas burokrazija fl-implimentazzjoni tal-proġetti u l-implimentazzjoni 
b'suċċess tal-politiki kollha, kif ukoll il-ġestjoni xierqa tal-fondi tal-Unjoni. 

